Papru
TIMIUTEUN

ATAKSHA papin
aar akuptukma

Papru Timiutéun datramiania nu

1Wi Papruitjai. Yus wakerakui Jesukristu akatramuri ajasuitjai.
Ashi Jesukristujai tsaninkiarun “Nekas iwiaaku atinian susattajai”
tiniuiti Yus. Tuma asa nuna etserkat tusa akuptukuiti. 2Aneamu uchiru,
Timiutéu, ju papin 4ateajme. Yus Apasha tura ii Uuntri Jesukristusha
ti anenma asar waitnentramainiak imiatkinchanum shiir pujustinian
yainmakarti.

Kristunu takastiniaitjinia nu

3Tsawajsha késhisha Ytsan dujeakun dmin tuke enentdimtusan ti
shiir Ytsan ytminkiajai. Winia weatur tGrawarmia nitiksanak Ytsan
enentdimtakun ti shiir awajeajai. 4Kanakmiaj nui eantramiam nuna tuke
enentdimtajme. Ataksha wararnaisatai tusan fitniun wakerajme. 5Yus
nekas shiir enentdimtiniaitmena nuna nékajai. Nukuchrum Ruitiasha tura
ame nuku Eunisiasha emka Ytsan nekas enentdimtin drmiayi. Amesha
nanisketme.

6Tuma asakmin tdjame: Yusna takasdi tusan winia uwejrun 4min
awanteakui Yus kakarman suramsamia nujaj atak kakaram takasta.
7Yus sédpij enentdin suramsachuitji. Antsu kakaram ajastinniasha
anenaitniuncha pénker wekasatniuncha suramsaitji. 8Ii Uuntri
Jesukristunu etserkatin natsantraip. Niiniun étserkun sepunam
pujamusha étserkum natsantruraip. Antsu Yus kakaram awajtamkui
ame étseream nujai shuar yajauch tdramainiakui surimiamtsuk

waitsatin enentdimtumarta. °Ii pénker tdrichu arinin Yus in anenma
asa uwemtikramar pénker tratniunam apujtamsaitji. lisha Jesukristujai
tsaninkiaru asakrin tura Yus nuna tdratniun wakerak tdramiayi.
Yaunchu ju nunka atsaisha in tuke waitnentrampramiaji. 10Tura yamai in
Uwemtikkiartin Jesukristu tAmatai nu anenmamu paant ajasuiti. Niisha
jakatniun nupetak emesramiayi. Tura uwempratin chichamjai jachatai
iwiaakman paant awajturmaji.

11Nuna etserkat tusa Yus anaitiukmiayi. Tura akattur Israer-
shuarchanum akuptukmiayi. 12Ttruta asamtai ti waitiajai. Tarasha
Ytsan nekas enentdimta asan natsamatsjai. Imid kakaram asa amuukatin
tsawant jeatsain ashi winian susamaj nuna ti penker waitruktatui.

13Shiir chichaman jintintiamajmena nuke emetata. Jesukristujai
tsaninkiu asar Yus nekas enentdimtaji tura nujai anenkratniuitji. Tuke
ninismek tdrata. 14Yus 4min takasat tusa suramsamu shiir takasta. Tura
Yusa Wakani in pujurtamaj nuna kakarmarijiaj tdrata.

15Asia nunkanmaya shuar mash iniaitiusarmai. Nu nekaachmaashum.
Nu shuarnumia Pijirusha Ermujenessha armai. 16 Antsu Unisépuru
niishda shuar amai. Ti nukap shiir enentdimtikrurmai. Tura wi
sepunam pujamuncha natsantrurchamai. Ii Uuntri Kristu ni shuarincha
waitnentrarti. 17 Rimanam taasha natsantrutsuk eatak waittsuk
iniaitiischamiayi. 18Ipisiu péprunam pujarin ti yainmakmiaj nu paant
nékame. Tuma asamtai amuukatin tsawant jeamtai nincha Uunt Yus
waitnentrati.

Kakaram ajasta

1 Amesha, uchird, Jesukristujai tsaninkiu asam nu kakarmajai

kakaram ajasta. 2Untsuri antuiniamunam wi etserkamaj nu, shuar
umikmin ainia nu jintintiawaram chikichnasha jintintiawarat tusam
akupkarta.

3 Ame ti penker Jesukristu suntari asam waitsatin katsuntrata.
4Suntarka ni uuntri tana nunak umiktin asa chikich takatan
pachintiukchatniuiti. 5Ntnisan nakurincha nakurustinia nujai
métek nakurachkunka nekas pénkeran awakmakun stisatniua nuna
achikchamniaiti. 6 Ataksha niinisan shuar ajan takaana nu, ashi shuara
nankaamas nuyan ytashtinkiait. 7Wats, ju menaintiu métek-taku
chicham ainiawai. Pénker enentdimtakmin ii Uuntri Kristu paant
awajturmastatui.

8 Jesukristu jaka nantakmia nu enentdimprata. Tura Uunt akupin Tawit
ni weatri asamtai Jesussha uunt akupin atiniaiti. Nditi wi uwempratin
chichaman étsereaj nu. 9Nuna étsereakun sepunam jirujai jinkiamu
pujakun wiéitiajai. Tarasha Yus-Chicham jinkiachminiaiti. 10 Ashi shuar
ni shuari arti tusa Yus achikiarua nuna yaintajtsan ashi itiurchatan

katsunteajai. Nujai Jesukristujai tsaninkiaru dsar uwemprar tuke shiir
pujusartatui Yusjai.
11 Ju imié nekasaiti:
Jesukristujai jakaitkiurkia Niijiaisha tuke iwiaaku pujustatji.
12 Wiitiakrisha Niijiai akupkattaji.
Natsantakrinkia Niisha natsantramprattaji.
13 Umichuitkiurniisha Ninkia tuke uminiaiti. Wari, Yuska ni
enentdimmiajain yapajniatsuk tuke umiktiniaiti.

Yusai natsaaraijj tusam ashi tdarata

14Shuar jintintiakum ju enentdimtikrata. Ii Uuntri Yus fimmianum
chichamjai yajauch tunaiyarain tusam chicharkarta. Nu tunaitin penké
4antraiti antsu 4ntuiniana nuna yajauch awajenawai. 15Yus-Chicham
tuke enentaimjai pénker unuimiatram shiir jintintiawarta. Ttrakum Yus
pénker firsat tusam pénker takarin atd. TGramka Yusai natsaarchattame.
16 Jii nunkanmayanak antar aujmatin ainia nujai kanaktia. Shuar nuna
aujmatainiak tunaanum nuna nankaamas wajiniawai. 17Ni jintiniamusha
sunkurjai métek pampaawai. Iminfusha tura Piritiusha nu shuar diniawai.
18Niisha nekas chichaman iniaisar tura ashi Yus-shuar nantaktincha
nankaamasai tuiniakui chikich chikich shuar Yisan naka enentaimtuiniatsui
yamaikia. 19 Tarasha Yus ashi nankaamas enentaimtustinia nuna paant
awajsaiti. Janisaiti: “Uunt Yus ni shuarin nékainiawai,” tura nuy4 “Ashi
Kristu shuari ainia nu tunaanumia kanakiarti.”

20Kuitrinniu jeen kurijiai najanamusha kuitjai najanamusha irunui.
Ndjainkia ti shiira nu takastin ainiawai. Tura numijiai najanamusha nuwejai
najanamusha irunui. Antsu nijainkia nekasmiancha ainia nu takastin
diniawai. 21 Niniskete Yusa takatrijiai. Ashi tunaanumia kanakir pénker
wekasar shiira nu takasmin atatji. Kame ashi pénkera nu takasmin asakrin ii
Uuntri Jesukristu wakerak pénker takata nuj apujtamsamniaitji.

22Natsi wakerutai iniaisam esetram pénker wekasata. Amesha ashi shuar
shiir enentaijiai Yisan dujena nujai Yus nekas enentdimtakum aneniakum ti
shiir pujusta. 23Enentaimtsuk chichainiak aya antar tunaitinian chichainia
nu pachisairap. Nusha aya némasmanainiawai. 24Ii uuntri Jesukristu
takarniuka chikich shuarjai nemasmanaikiashtiniaiti, antsu ashi shuarjai
pénker nawamnaikiatniuiti. Tura waitnentdimturar pénker jintintiatniuiti.
25Tura umircha shuarnasha Yus ni enentain yapajtiakui nekas chichaman
shiir enentaimturarat tusa pénker enentaijiai jintintiatniuiti. 26 Nujai iwianch
ni wakeramu tirawarat tusa achikmaitiatan uwemprartatui.

Amuukatin tsawant jeatemamtai aents ti tunaan tirawartatui

3 1 Amuukatin tsawant jeakui ti itiurchat atatui. 2Shuar aya ninki
enentdimtumasartatui. Kuitian ti wakeriartatui. Nankaamantu

El Nuevo Testamento en Shuar del Ecuador, 2a ed., © 2012, Wycliffe



407 2 TIMIUTEUN 3

enentdimtumarartatui. Ydsnasha yajauch chicharsartatui. Aparincha
umirkachartatui. Yuminsatniuncha nékachu artatui. Ashi Ydasnancha
enentdimtuschartatui. 3 Aneetsuk waitnenkartichu artatui. Tsanumin
artatui. Ni ayashi wakeramun katsuncha artatui. Aya kajen artatui.
Ashi pénker tdrinia nuna nemasri artatui. 4 Amikrincha surukartatui.
Arantsuk tunaan tGrawartatui. Waantu enentdimin artatui. Ytsan
nakitrar aya ni wakeramunak enentdimtusartatui. 5Yusa kakarmari
“antraiti” tuiniak pénker umirkachartatui. Tarasha Ydsan umirua
nidnisar tirawartatui.

Nu shuar penké pachisaip. 6Nu shuarsha shiir chichayatan anankawar
jead wainiawai. Tura nuwa esetar enentaimchan nekas tunaarinniun
anankainiawai. Nu nuwa ashi yajauch wakeramujai anannainiawai.
7Tuma &sar ashi shuara chichamen tuke antuiniayatan nekas-chichaman
nekaatniun tujintiainiawai. 8 Yaunchu Ejiptu nunkanam Muisais uunt
akupniujai chichaakui jimiara iwishin, Janissha JAmprissha, Muisaisan
kajerainiak “4ntar tawai” tiarmiayi. Ntnisan ju shuar nekas-chichaman
nakitiainiawai. Naka enentdimiainiachu &sar Ydsnan naka jintiatniun
penké tujintiainiawai. 9 Tarasha nuna nankaamas kuakchartatui. Shuar
ti paant ni netse tdruiniamurin nekarawartatui. Ninisan nu jimiara
iwishniujai tdrunamiayi.

Amaak Papru Timiutéun akatramiania nu

10-11Tura dmeka wi timiaj nu umireame. Wi Yusjai shiir wekaamusha
métek tdriniaitme. Wi enentdimmiasha nékaitme. Aintruiniakui
waitsamaj nu nékame. Tura Yisan enentdimtakun tura anenkratkun shiir
enentéijiai katsuntramjai. Antiukia péprunmasha, Ikiuniu péprunmasha,
Ristra péprunmasha ashi yajauch tarutawarmatai wéitsamaj nu paant
nékame. Ttrasha ii Uuntri uwemtikrurmiayi. 12Nekasaiti, shuar
Jesukristujai shiir tdrataj tikunka ni nemasri dintiam ti waitsatniuiti.
13Tura ashi anankartin ainia nusha kame ashi yajauch shuarsha nu
yajauch tarukiar wétatui. Iwianchjai anankamu asar chikichnasha
anankiar weartatui.

14 Antsu dmeka unuimiam nu imia nekasaiti tu enentdimtakum
tuke emetata. Jintintramawarmia ni shuarsha wéitrichua nu nékame.
15(chichinmayan Yus-Chicham nékame. Yus-Chichamka uwempratniun
jintintramamniaiti. Nusha “Jesukristu nekas enentdimtakum
uwemprattame” tawai. 16-17Ni Papirin darat tusa Yus ni shuarin
damtikramiayi. Ashi shuar ni Chichamen nekaawar pénker ttirawarat
tusa tdramiayi. Tuma asamtai Yus-Papi shuartin unuiniakartin
asa imia penkeraiti. Tunda tdrajnia nu Yus-Papijiai nekamatniuitji.
Tura awajiakrincha Yus-Papi niinaka paant jintintramji. Nuya naka
wekasatniun jintintramji.

El Nuevo Testamento en Shuar del Ecuador, 2a ed., © 2012, Wycliffe



2 TIMIUTEUN 4 408

4 11i Uuntri Jesukristu amuukatin tsawantai Uunt Akupin ajas

iwiaakuncha tura jakaruncha ashi pénker tiramuncha tura
yajauch tiramuncha nekaattawai. Tuma asamtai Niisha tura Yus Apasha
fimiainiamunam juna akateajme. 2Uwempratin chicham etserkata.
Ytpichuchia nuisha tura itiurchata nuisha tuke etserkata. Yus-Chicham
nekas enentaimtikrarta. Tura shiir enentdimtusam chicharkam yéintaj
tusam unuiniararta. 3Ukunmanka pénker chichaman nakitrar ii wakeraj
nichik nekaatai tusar, shuar teremak pénker pujuschamnia nekapea
aintsan, nankaamas unuimiaru atai tusar, ndnkamas unuikiartinian
ti untsuri eakartatui. 4Nekas shiir chichaman iniaisar ikiuiniak a4ntar
dujmatsamun enentdimtusartatui. 5Antsu dmeka tuke pénker ttratin
wakerakum ashi itiurchat katsuntrata. Uwempratin chicham étserkum
takatrum pénker umikta.

6Ishichik ajasai winia iwiaakmar Yusai surumaktin. Mantamnan
nayimpiniam wétin jeatimiai. 7Shuar kakaram maanainia ntinisnak
tuke kakaram takasmajai. Tséken pénker tsekea dintsanak yawetsuk
takasmajai. Tura Yus-Chichaman nekas akasmatkun pénker wainkiaitjai.
8Tuma asamtai tawasap nukajai najanamu tsékena susamua dintsan
wisha pénker tiramunam akinkiattajai. Tura aya winiak akirkashtatui.
Antsu ashi ni tatinian shiir enentéijiai ndkainia nunasha nekas pénkera
nuna akikiartatui.

Timiutéu tiratin akatmamturma

9Warik iiraitin enentdimturata. 10Témas aya ju nunkanmayanak
wakerak ajapa ikiuruk Tisartinikia péprunam weyi. Tura Kresentisha
Karasea nunkanam weyi. NUnisan Titiusha Tarmasia nunkanam weyi.

11 Tarawarmatai aya Rikas wijiai pujawai. Markus eaka wainkiam

ame itiartitia. Juj ti penker yainkiamniaiti. 12Tura Tikikiunka Ipisiu
péprunam akupkamjai. 13 Tura winiakum nuparam pushi Trdas péprunam
Karpu jeen ikiukmiaj nu takurtuktia. Ntinisan nuparam papisha tura
nekaska penké papi takurtuktia.

14 Arejantruka jirujai takawa nu ti yajauch awajtusuiti. Tarutaitkiuisha
ni tdramujai métek Yus akikti. 15Nu amesha pénker wéainkiata. Ii
étsereamun penké nakitiawai.

16Emka akupniunam ayamprumaktaj tusan chichaakui chikichkisha
yaintkiacharmiayi. Antsu sapijmiainiak ikiurkiarmiayi. Yus nu shuaran
yajauch enentdimturcharka maak. 17 Tura ii Uuntri Jesukristu ni
kakarmarin surus yaintkiamiayi. Nujai uwempratin chichaman ashi
nunkanam Israer-shuarcha antukarti tusan etserkamjai. Tura ntnisan
akupniunmayasha ii Uuntri uwemtikrurmiayi. 18 Tura ndnisan ashi
yajauchia nuya uwemtikrurmatai Nii akupeana nui nayaimpiniam
jeattajai. Ninki tuke shiir awajnasti. Ntnisan ati.

Amikmaamiania nu

19Piriskancha ni dishri Akirancha amikmainiajai. Nunisnak Unisépuru
shuarincha amikmainiajai. 20Erastu Kurintiu péprunam juakmai. Tura
Trapimiunka Miritiu péprunam jaan ikiukmiajai. 21 Micha nantu jeatsain
iiraitin enentdimturata. Tura Eupurusha Putentesha Riniusha Krautiasha
tura ashi Yus-shuarsha amikmaatmainiawai.

22Tj Uuntri Jesukristu amijiai tsanin pujusti. Tura Yus ashi pénker
waitmakarti.

Nuke ati.

